
Алматы қаласы

Дәстүрлі оқу процесімен салыстырғанда қазіргі таңда, оқу үрдісінде жаңа технологияларды қолдану білім сапасын көтеруде маңызды рөл атқарады. 



Біріккен ұлттар ұйымының шешімімен ХХІ ғасыр – бұл ақпараттық қоғам дәуірі, технологиялық мәдениет дәуірі.
Білім беру үрдісін ақпараттандыру – оқу-тәрбие үрдісінің барлық деңгейлерінің тиімділігі мен сапасын жоғарлатуды көздейді.


Қазақстан Республикасының «Білім туралы» заңының 8 бабының 7-ші тармағында «Оқытудың жаңа технологияларын ендіру, білім беруді ақпараттандыру, халықаралық ғаламдық коммуникациялық желілерге шығу» міндеті қойылған. «Қазақстан - 2030» стратегиялық бағдарламасында төмендегідей міндеттерді шешу көзделген: компьютерлік техниканы, интернет, компьютерлік желі, электрондық және телекоммуникациялық құралдарды, электрондық оқулықтарды оқу үрдісіне тиімді пайдалану арқылы білім сапасын көтеру. Қазақстан Республикасының 2020 жылға дейінгі білім беруді дамыту тұжырымдамасында Республика білім жүйесі әлемдік деңгеймен үндеспей отырғандығына көңіл бөлініп, білім саласының алдына үлкен міндеттер қойылды.


Үш айлық курста оқу барысында «АКТ-ны меңгерудегі диалогтік оқытудың әдіс-тәсілдері» атты  тақырып үстінде жұмыс жасау барысында оқушының тілдік біліктерін жетілдірудегі инновациялық технологиялардың маңызы, оларды қолдану жүйесі қарастырылды. Жаңа заман талабына сай құзіреттіліктерді қалыптастыру пәннің мақсаты мен бiлiм нәтижесiн жалғастыратын компоненттерді дұрыс таңдауға тiкелей қатысты. Бұл қазiргi өркениеттi елдер тәжiрибесiнде жүзеге асырылып жатқан нәтижеге бағдарланған бiлiм моделiне сәйкес келетiн оқыту технологияларын iрiктеудi қажет етедi. Педагогикалық   технология – қойылған мақсатқа тиiмдi жолмен қол жеткiзудi қамтамасыз етушi жүйе, бiлiм мазмұнын жүзеге асырудың тәсiлi; мұғалім мен оқушының  мүддесiне, олардың арасындағы толық үндесiмге негiзделген оқыту жүйесi. 


Сабақта оқытудың жаңа технологияларын қалай тоғыстыруға болады? Біріншіден, мұнда тұлғалық  бағдарлы оқыту технологиясына тән әр оқушыны субъект деп тану идеясы жүзеге асырылды: мұғалім тек бағдар береді, барлық әрекетті оқушылардың өздері орындайды. Сұрақтың шешімін табу, пікір айту оқушы үлесіне тиеді. Олар ортақ шешім жасау үшін өзара пікірлесу барысында диалогтік қатынасқа түсіп талқылайды. Өздігінен шешім жасауға, өзін-өзі дәлелдеуге құштар  оқушылар  мұндай жұмыс түрлерін қызыға орындайды. Сабақтарда оқушылардың сөйлеу қабілеті біртіндеп дамып, тілдік қорларын байытуға арналған тапсырмалар көптеп қарастырылып келеді. Бұрын көп сөйлемейтін оқушылар біртіндеп ашылып, сөйлей бастайды. Көп сөйлемейтін оқушылар ақпараттық технологиялармен жұмыс жасау кезінде топ арасында ерекше көзге түседі. Өзім де өз ойларын ашық жеткізе алмайтын балалардың тілдік қорын байытып, диалог жүргізуді белсенді қатыстыруды мақсат етіп, сол балаларға көп көніл бөлуге тырысып келемін. Сабақ сайын балалардың алға ұмтылысы байқалып келуде. 
Екіншіден, өз сабақтарымда ізгілендіру технологиясы элементтері қамтылды. Оқушылар “пікірталас” ұғымының адамдардың ой мен пікірлерінің қайшылығы, пікірлер сайысы екендігін бағамдай отырып, бірақ қандай тоғыспайтын көзқарастар қақтығысында да әркім өзінің адами қасиетін жоғалтпауы тиіс, ол үшін әдептің шегінен шықпай, мәдениеттілік танытуы қажет деген байлам жасады. Ал, әдеп пен мәдениет – ізгіліктің ең негізгі тірегі, оның іргетасы. Оқушы осы ұғымды өздігінен меңгере отырып, адамдар арасындағы кез келген жағдайда қарсыласына да құрмет көрсетіп, сыпайылық танытуы тиіс деген қорытындыға келді.        

Проблемалық және дамыта оқыту технологиялары тұрғысынан қарастырғанда, сабақтағы барлық тапсырмаға проблемалылық пен дамытушылық тән. Өйткені ешқайсысы дайын материалмен жұмыс түрінде орындатылған жоқ, олар оқушының өздігінен ізденуін, ортақ шешімге келуін талап етті. Оқушылар кездескен кедергілер мен тосқауылдарды “айналып өтпей”, нақты әрекет жасауға үйретілуде. Оқушылар сабақтардың барысында  жағдаяттардағы проблемаларды анықтайды, өздіктерінен шешім қабылдайды; тіл табысуға қажетті дағдыларды меңгереді; сөздік қоры толығады.

Оқытудың жаңа технологияларын қолдану информатика пәнінен күтілетін білім нәтижелерін құзіреттіліктер түрінде қалыптастыруға жол ашады. Нәтижесінде оқушылар өздігінен шешім жасап, ортаға бейімделе алады. Дәстүрлі оқыту жүйесіндегідей мұнда оқушы тек орындаушы дәрежесінде қалмайды, ол проблеманы шешу үшін алдына мақсат қояды, сол мақсаттарға сай міндеттерін белгілейді, әрекетінің кезеңдерін жүйелейді. Осы құзіреттілік негізінде оқушының өз білімін жаңа жағдайға сай өзгертіп қолдана алу қабілеті, өзіне-өзі бағалау қабілеті дамытылады. 

Ізденімдік, проблемалық және шығармашылық сипаттағы тапсырмалардың кешенді жүзеге асырылуы мектеп оқушыларының тілін ғана дамытып қоймай, олардың интеллектуалдық мәдениетін көтерді. 

Сонымен, зерттеу нәтижелерін қорытындылай келе айтқанда, білім мен мәдениет тіл арқылы ғана адамның интеллектуалдық әрекетін, оның болмысын, рухани әлемін  дамытудың қайнар көзі бола алады. Білімнің нәтижеге айналуы – оқытудың түпкі межесі.  Өзгермелі дүние жағдайында бәсекелестікке қабілетті болу оқушының құзіреттіліктерін қалыптастыруды қажет етеді. 

Сөз мәдениеті оқушының интеллектуалдық, танымдық, эстетикалық, шығармашылық қабілеттерін тәрбиелеуге жол ашатын тілдік білім мен сөйлеу білігінің бірлігінен құралған бірден-бір қайнар көз болып табылады. Сөз мәдениетін меңгерту оқытудың жаңа технологияларының тоғысында нәтижелі іске асады. Әр сабақта қамтылатын жаңа технологиялардың элементтері дара тұлғаның дамуына оң ықпал етеді. 

ХХI ғасыр көптеген ғалымдар үшін қазіргі қоғамдағы білім беру саласының рөлі туралы көзқарастарымызды өзгерткен түбегейлі өзгерістер енгізілген иновациялық дәуірдің тууымен байланыстырылады. Ақпараттық және телекоммуникациялық технологиялар өз кезегінде мүмкіндік береді: білімді дамыту, білім алу мен тарату сипатының жаңаруы;  оқыту мазмұны мен әдістерінің жаңаруына мүмкіндіктер ашу; жалпы және кәсіптік білімге қол жетімділігін кеңейту; оқытушыларға қажеттілікті аямастан олардың оқу үдерісіндегі ролін өзгерту (ақпараттың білім мен ұғынуға айналуын басқару).

Диалогтік оқу арқылы балалар топтық жұмыс жасау нәтижесінде тек бірін-бірі оқытып қана қоймай, сандық технологияларды және АКТ-ны практикада тиімді пайдалануды білетін болады. Осылайша, олар жұмыс, демалыс және қарым-қатынас үшін АКТ-ны сенімді және сыни тұрғыдан пайдаланушыларға айналады. 


Ақпараттық технологиялардың бірі – интерактивтік тақта, мультимедиялық және On-Line сабақтары. Жаңа ақпараттық технологиялардың негізгі ерекшелігі – бұл оқушыларға өз бетімен немесе бірлескен түрде шығармашылық жұмыспен шұғылдануға, ізденуге, өз жұмысының нәтижесін көріп, өз өзіне сын көзбен қарауына мүмкіндік береді.


Жаңа ақпараттық технологияларға (ЖАТ) ғалымдар әр түрлі анықтама беріп отыр. Мысалы, М.И.Жильдактың айтуынша «ЖАТ – адамдардың білімін кеңейтіп, олардың техникалық және әлеуметтік үрдістерді басқару мүмкіндігін дамытатын, ақпаратты жинау, ұйымдастыру, сақтау, өңдеу, тасымалдау және жеткізудің техникалық құралдары мен  әдістерінің жиынтығы».


Кез келген сабақта электронды оқулықты пайдалану оқушының танымдық белсенділігін арттырып қана қоймай, логикалық ойлау жүйесін қалыптастыруға, шығармашылықпен еңбек етуіне жағдай жасайды.

Кез келген оқушыны компьютерлік кабинетке тартып отырған не? Ең бірінші кезекте оқушылардың пәнге деген қызығушылығы. Компьютерлік сыныпта өткен сабақта үйреншікті тыныштық жоқ. Сабақ кезінде оқушылар проблемаларды талқылайды, сабақтың барысын қызығушылықпен бақылайды. Бұл кезде мұғалім-оқушы арақашықтығын ұстауға болмайды.

Енді электронды оқулықты пайдаланудың тиімді және тиімсіз жақтарына тоқталайық.

	Тиімді жақтары
	Тиімсіз жақтары

	· Оқушының уақытын үнемдейді, оқу материалын іздеп отырмайды.

· Оқушының ой өрісін, дүниетанымын кеңейтуге, тану үрдісіне ықпал етеді.

· ҰБТ-ге даярлаудағы тиімділігі жоғары
	· Психология-педагогикалық талаптардың жоқтығы.

· Пән аралық байланыстың аздығы.

· Оқушының тіл мәдениетінің төмендеуі «тірі» қарым-қатынасқа түсе алмауы.


Тиімсіз жақтарды болдырмау үшін төмендегідей ұсыныстар жасауға болады:

1. Компьютерді сабақтың белгілі бір кезеңдерінде ғана пайдалану;

2. Компьютерді пайдалану уақытын сақтау;

3. Компьютерді пайдалануда қауіпсіздік ережесін сақтау;

4. Дәстүрлі және электронды оқытуды кіріктіру арқылы жүргізу.


Білім берудегі интерактивті технология – мұндағы интерактивті сөзі – inter (бірлесу), act (әрекет жасау) ұғымын білдіреді.


Бүгінгі күні бірнеше АТ (ақпараттық технологиялар) түрлері бар. Олардың ішінде білім саласында қолданып жүргендеріне қысқаша шолу жасайық.

         Интерактивті құралдарды сабақта пайдаланғанда дидактикалық бірнеше мәселелерді шешуге көмектеседі:

· Пән бойынша базалық білімді меңгеру;

· Алған білімді жүйелеу;

· Өзін-өзі бақылау дағдыларын қалыптастыру;

· Жалпы оқуға деген ынтасын арттыру;

· Оқушыларға оқу материалдарымен өздігінен жұмыс істегенде әдістемелік көмек беру.


Оқушылардың көпшілігі естігенінің 5% және көргенін 20% есте сақтайтыны белгілі. Аудио және видеоақпаратты бір мезгілде қолдану есте сақтауды 40-50% дейін арттырады.

Қай халықтың, қай ұлттың болсын толығып өсуіне, рухани әрі мәдени дамуына басты ықпал жасайтын тірегі де, түп қазығы да – мектеп. Болашақтың бүгінгіден де жарқын болуына жол ашатын құдіретті күш тек білімде ғана. «Қазіргі заманда жастарға ақпараттық технологиямен байланысты әлемдік стандартқа сай мүдделі жаңа білім беру өте қажет» деп, Елбасы атап көрсеткендей жас ұрпаққа білім беру жолында ақпараттық технологияның маңызы зор. Бүгінгі күні мектептерде оқу материалдарының үш тобы қолданылады – баспа, аудиовизуальды және компьютерде жүргізілетін электрондық ресурстар. Осымен байланысты, кітаптың қолданылып келе жатқанына 500 жыл болса, техникалық оқыту құралдарына шамамен 50 жыл, ал электрондық ресурстарға – 10 жыл болды (Қазақстанда).


Ақпараттық технологиялырдың келесідей тиімділіктерін атауға болады:

· Қашықтан білім алу мүмкіндігінің туындауы;

· Қажетті ақпаратты жедел түрде алу мүмкіндігі;

· Білім сапасына әсері зор.

Техникалық құралдарды пайдалана отырып сабақ өткен кезде оқушылар «Құлақ - ми» жүйесі бойынша секундына 50 бит ақпарат қабылдайды. Айналадағы қоршаған заттар туралы ақпараттың 90% - ін көру арқылы қабылдайды, ал есту арқылы – 9%, сипап сезу арқылы – 1%. 

Жоғарыда көрсетілгендей ХХІ ғасыр ақпарат ғасыры болғандықтан, адамзатқа компьютерлік сауаттылық қажет. Ал, бұл сауаттылықтың алғашқы баспалдығы мектептен басталады. Біз мектеп қабырғасынан теориялық біліммен қатар практикалық білімнің алғы шарттарын меңгеруіміз керек. Ел басымыз Нұрсултан Әбішұлы Назарбаев айтқандай, «Еліміздің ертеңі бүгінгі жас ұрпақтың қолында, ал жас ұрпақтың тағдыры ұстаздардың қолында». 

